
MINUTI

Il-Minuti tal-Laqgħa Nru. 39 li saret fl-20 ta’ Frar 2019, ġew konfermati. 

DISKUSSJONI ĠENERALI DWAR IR-RAPPORT ANNWALI TAL-AWDITUR ĠENERALI GĦAS-SENA 2017

IĊ-CHAIRPERSON (Onor. Beppe Fenech Adami): Kif ilkoll nafu, l-Awditur Ġenerali f’Diċembru li għadda ppreżenta r-rapport annwali tal-Uffiċċju tiegħu u kif inhi l-prassi, dan il-Kumitat jiddedika numru ta’ sezzjonijiet sabiex issir il-preżentazzjoni b’mod ġenerali dwar ir-rapport, u bi ftehim bejn il-Membri ta’ dan il-Kumitat ġie maqbul li minbarra s-seduta tal-lum fejn se ssir overview ġenerali ta’ dan ir-rapport, se jkollna sezzjoni oħra fejn niffukaw fuq aspett partikolari ta’ dan ir-rapport dwar suġġett li jingħażel min-naħa tal-Oppożizzjoni, imbagħad fis-sezzjoni ta’ wara, jiġifieri ġimagħtejn oħra jew meta nerġgħu niltaqgħu, naqbdu item partikolari ieħor tar-rapport u ssir analiżi tiegħu aktar fil-fond.  Għalhekk nistieden issa lill-Awditur Ġenerali sabiex jersaq mal-mejda u jagħmel il-preżentazzjoni tiegħu.  

IS-SUR CHARLES DEGUARA (Awditur Ġenerali): Sur President, huwa tajjeb li l-Kumitat jiftaħ ftit id-diskussjoni ‘l barra mill-investigazzjonijiet. Kif tafu, is-sezzjoni tal-investigazzjonijiet hija parti ċkejkna mill-Uffiċċju tagħna, u barra din hemm żewġ sezzjonijiet kbar li huma l-performance audits u l-financial and compliance, u fil-fatt dawn tal-aħħar joħorġu r-rapport li se niddiskutu llum.  Ovvjament, b’55 ruħ ma tistax tagħmel auditing kull sena ta’ kull entità governattiva u allura hemm criteria li bihom jintagħżlu l-entitajiet li jkunu se jiġu audited. Nixtieq ngħid ukoll li s-sezzjoni tal-performance audits tal-Uffiċċju tagħna toħroġ ħafna audits tajbin u jkun tajjeb li l-Kumitat isib ftit ħin biex jagħtihom daqqa t’għajn.  Is-sena li għaddiet din is-sezzjoni ħarġet sitt audits; wieħed fuq protected areas within Maltese waters, li huwa suġġett topiku ħafna; ieħor fuq evaluation of feed-in tariff schemes for photovoltaic; ieħor li għamel strategic overview of Mount Carmel Hospital; ieħor li għamel an evaluation of Government’s deal to design, build and operate the Malta National Aquarium; ieħor – li bħalissa qiegħed jiġi kkwotat ħafna fil-media – li għamel a strategic overview on the Department of Fisheries and Aquaculture’s Inspectorate function; u ieħor dwar l-Uffiċċju tal-Kummissarju għall-Għaqdiet Volontarji. Niġi issa għar-rapport li qiegħed fuq l-aġenda għad-diskussjoni llum. 

Dan ir-rapport, li huwa sena xogħol tal-accountants tagħna, fih 22 audit, u issa s-Sur Orland Bonavia se jagħmel overview ta’ xi wħud minnhom. 

IS-SUR ORLAND BONAVIA (Audit Manager, National Audit Office): Bħala audits kellna diversi, però tajna ċerta importanza fuq revenue, partikolarment revenue minn studenti barranin li jattendu l-università u revenue li jiġi ġġenerat f’Mater Dei. Ħalli nibda bl-audit li kellna fuq l-istudenti barranin li jattendu l-Università ta’ Malta. 

Kif kulħadd jaf, meta studenti Maltin jattendu kors full time fl-Università ta’ Malta, ma jħallsux, filwaqt li studenti li ġejjin minn non-EU countries, sakemm ma jingħatawx exemptions, ikollhom iħallsu miżati. Fl-2016/2017 l-ammont ta’ tuition fees li rċeviet l-Università mingħand studenti barranin kien ta’ €5.2 miljun. Maltese nationals huma ntitolati wkoll għal stipendju kull erba’ ġimgħat, grant kull sena u one time grant fil-bidu tal-kors, u hemm studenti barranin li wkoll huma eliġibbli għal assistenza bħal studenti Maltin. Fil-fatt l-ammont f’maintenance grants li ngħata lil studenti barranin fl-2017 kien ta’ €96,000. 

L-iskop ta’ dan l-audit kien biex naraw li jekk kien hemm studenti barranin li għandhom iħallsu l-miżati, dawn kienu fil-fatt qegħdin iħallsuhom, u jekk kien hemm studenti li ngħataw exemption milli jħallsu l-miżati mill-exemption board, ġew mogħtija din l-exemption u li dawk l-istudenti li qed jieħdu l-maintenance grants kienu fil-fatt eliġibbli biex jeħduhom. Minn dan l-audit sibna li l-approvals għal exemptions kienu qed jingħataw tard ħafna, jiġifieri jista’ jkun hemm studenti li jkunu għamlu l-kors, ikunu kważi lesti, u l-exemption toħroġ meta kważi jkunu spiċċaw il-kors. Sibna wkoll li l-verifikazzjonijiet biex jiċċekkjaw jekk kenux intitolati għall-grants mhux dejjem kienu qed ikunu tajbin ħafna, u kien hemm dewmien min-naħa tal-università biex jaraw li l-istudenti li suppost kellhom iħallsu, iħallsu fil-ħin. 
IĊ-CHAIRPERSON: Qed nifhem li hemm numru ta’ studenti l-università li jkunu ġew aċċettati biex jistudjaw hemmhekk bi ħlas, imma hemm nuqqasijiet fis-sistema ta’ kif jiġbru l-ħlasijiet.  Jiġifieri hemm min suppost ħallas u ma ħallasx, ħa l-edukazzjoni, probabbilment gradwa u baqa’ ma ħallasx? 

IS-SUR ORLAND BONAVIA: Jeżisti exemptions board fid-Dipartiment tal-Edukazzjoni… 

IĊ-CHAIRPERSON: Mhux dwar min hu exempt staqsejt, imma dwar min ġie aċċettat li jagħmel kors l-università bil-kundizzjoni li jħallas. Jien fhimt li jkun hemm min effettivament ma ħallasx allavolja suppost ħallas.  Hekk irriżultalkom? 

IS-SUR ORLAND BONAVIA: Il-problema hija li jkun hemm studenti, japplikaw għall-exemption, jibdew il-kors, jasal Marzu u l-exemption tkun għadha ma ngħatatx. L-università xorta mhijiex qed tiġbor il-flus għax tkun qed tistenna li toħroġ l-exemption. Il-problema tqum meta l-exemption ma toħroġx sakemm l-istudent ikun lesta l-kors u allura l-università tibqa’ b’xejn. 

IĊ-CHAIRPERSON: U r-raġuni għal dan x’kienet? 

IS-SUR ORLAND BONAVIA: Meta konna qed nagħmlu l-audit sibna li l-problema kienet li hemm biss impjegata waħda part-time li tieħu ħsieb l-exemptions, kienet qed taqa’ lura u għalhekk l-exemptions qed joħorġu tard. 

IĊ-CHAIRPERSON: Però jkun hemm min ma ngħatax l-exemption u effettivament ma jħallasx? 

IS-SUR ORLAND BONAVIA:  Iva.

IĊ-CHAIRPERSON:  Irriżultalkom jekk hemmx xi azzjoni li tittieħed f’dawk il-każijiet fejn min ma ħallasx ikun telaq lura lejn pajjiżu? 

IS-SUR ORLAND BONAVIA: Pereżempju, kien hemm każijiet fejn l-università ma tatx iċ-ċertifikat lil min ikun lesta l-kors u ma ħallasx, però jista’ jkun hemm każijiet fejn ikunu taw iċ-ċertifikat lill-istudent allavolja ma jkunx ħallas. 

IS-SUR CHARLES DEGUARA: Fil-verità sibna findings simili ta’ non-EU residents anke l-isptar. 

IĊ-CHAIRPERSON: Issa niġu għall-isptar; hemmhekk is-sitwazzjoni hija allarmanti. 

IS-SUR CHARLES DEGUARA: Imma hemmhekk, għalkemm l-ammont huma ħafna akbar, almenu jidher li qed tittieħed azzjoni; għandna rapporti li għadna rridu nivverifikawhom, imma jidher li qed tittieħed azzjoni. 

IS-SUR ORLAND BONAVIA: Audit ieħor kien fuq l-EU Presidency. Hawnhekk kellna l-problema li l-informazzjoni ma kenitx readily available fil-files, kif suppost tkun, imma kellna nistaqsu għaliha. Kellna wkoll problemi biex nivverifikaw l-informazzjoni u sibna li ħafna drabi r-related missing documentation and authorisation intgħatat wara li jkunu ġraw l-affarijiet. 

Rigward it-trasport sibna li kien hemm bidder li ġie aċċettat allavolja fil-bidding stage kellu xi dettalji neqsin; kien hemm ukoll servizzi żejda ta’ trasport li ġew mogħtija b’direct order meta fil-verità kienu diġà bdew mingħajr ma ġie l-permess tad-direct order; kien hemm ukoll l-issue li retroactive direct orders approvals were requested; ingħatat approvazzjoni ta’ varjazzjoni lill-kuntratt imma l-ammont żejjed ma ġiex awtorizzat formalment; is-service provider iċċarġja rati li ma kenux miftehmin fil-kuntratt oriġinali; ma kienx hemm logging rigward id-dati tat-trasportazzjoni u allura ma stajniex nivverifikaw jekk sarux jew le; and no contract agreement entered into following negotiated procedure with a bidder for €162,000 for audiovisual services. 

IĊ-CHAIRPERSON: Jien rajt ir-rapport u fhimt li kien hemm istanza fejn kien hemm sejħa għal offerti għal kiri ta’ karozzi, min issottometta l-offerta tiegħu ma ssodisfax it-tender requirements u minkejja dan, ma ġiex skwalifikat, u mhux talli ngħata t-tender, talli l-valur tat-tender sploda. L-Awditur jikkummenta li din l-attitudni setgħet kienet ta’ żvantaġġ għal min seta’ kien interessat li jissottometti offerta għax la ħadd ma ssottometta l-offerta probabbilment kien hemm xi kundizzjoni li kienet ta’ ċerta diffikultà biex tintlaħaq għax f’Malta hawn ħafna li joffru servizzi ta’ karozzi u nsibha stramba ħafna kif toħroġ sejħa biex jiġu pprovduti numru ta’ karozzi, l-unika persuna li tefgħet offerta ma ssodisfatx il-kundizzjonijiet ta’ dik it-tender, u minkejja dan xorta ngħatat it-tender u oltre minn hekk, il-valur tat-tender sploda. Forsi tgħidulna x’kienu l-findings f’dan ir-rigward. 

IS-SINJ. TANYA MERCIECA (Assistent Awditur Ġenerali): Teoretikament it-tender suppost reġgħet ħarġet mill-ġdid għax ladarba l-offerta li ntefgħet ma ssodisfatx il-kundizzjonijiet kollha, mhux suppost li ġiet aċċettata.  Huma rraġunaw li peress li kien hemm bidder wieħed, ma kienx hemm x’jagħmlu, imma fil-verità  suppost li bidlu r-requirements ħalli jagħtu ċans lil ħaddieħor jitfa’ offerta, għax jista’ jkun li kien hemm min ma tefax offerta għax ra li ma kienx kapaċi jipprovdi dak li kien mitlub, imbagħad kien hemm min xorta tefa’ offerta allavolja he did not meet the requirements, u xorta ġie aċċettat. 

IĊ-CHAIRPERSON: Min ma tefax tender probabbilment ma tefagħhiex minħabba dik il-kundizzjoni li fil-fatt lanqas min tefa’ t-tender ma onora. 

IS-SINJ. TANYA MERCIECA: Eżatt. Mingħalija kienet fuq in-numru ta’ karozzi. 

IĊ-CHAIRPERSON: Jirriżultalkom f’liema livell kienu qegħdin jittieħdu dawn id-deċiżjonijiet, ċioè li jinbidlu l-kundizzjonijiet tat-tender, li ma toħroġx tender ġdida, u li l-valur tat-tender jirdoppja? Fil-line of command fl-EU Presidency, meta jkun hemm deċiżjoni bħal din, li hija deċiżjoni li kellha implikazzjonijiet finanzjarji sostanzjali, min jeħodha? 

IS-SUR CHARLES DEGUARA: Il-kumitat organizzattiv kien responsabbli mix-xogħol u, ovvjament, ittieħdu dawn id-deċiżjonijiet. Mhux biex nippontifika, imma ħafna drabi kieku jsir daqsxejn ta’ ippjanar aħjar, dawn is-sitwazzjonijiet jistgħu jiġu evitati, għalkemm  nifhem li jkun hemm pressures ta’ ħin.  F’dan il-każ ir-requirements kienu kbar, jiġifieri t-tender ma kenitx għal nofs tuzzana karozzi, u probabbilment ma kienx hemm iktar offerti għax ftit hawn f’Malta min għandu dak in-numru ta’ karozzi. 

IĊ-CHAIRPERSON: U l-aspett finanzjarju ta’ dawn id-deċiżjonijiet...?   Għax dawn kienu lil hinn mill-baġit li kellna.

ONOR. CLAYTON BARTOLO: Imma xorta għamilna surplus! 

IĊ-CHAIRPERSON: Però s-surplus mhux qiegħed hemm biex inberbquh! Allaħares nieħdu l-attitudni li għax hemm surplus nistgħu nagħmlu dawn l-affarijiet! 

ONOR. CLAYTON BARTOLO: Le, mhux qed ngħidlek hekk, però li niġu hawnhekk… Jekk il-kundizzjoni kienet fuq in-numru ta’ karozzi, mod, u jekk il-kundizzjoni, għas-saħħa tal-argument, kienet li dan ried ikollu space shuttle bħala parti mill-flotta, mod ieħor. Meta qed titlob service provider ta’ karozzi li jrid ikollu ċertu ammont ta’ karozzi, meta nafu li fil-Presidenza kien hemm ħafna xogħol... Nafu x’ammont ta’ xogħol kien hawn fis-sitt xhur tal-Presidenza; kien hemm lukandi li rrappurtaw li f’dak il-perjodu kellhom ħafna iżjed xogħol. Jekk qed nara sew, il-varjazzjoni kienet approvata, però kien hemm xi ħaġa li kienet over and above the variation li forsi ma kenitx approvata. Qed ngħid sewwa? 

IS-SUR CHARLES DEGUARA: Onor. Bartolo, nifhem x’inti tgħid, imma tridu tifhmu li fix-xogħol tagħna... 

ONOR. CLAYTON BARTOLO: Jien napprezza x-xogħol li tagħmlu. 

IS-SUR CHARLES DEGUARA: ...ma nqisux jekk hemmx surplus jew deficit. Aħna naraw jekk id-dipartiment ikunx mexa mar-regolamenti jew le; dik hija l-yardstick tagħna. Teknikament, kif qalet is-Sinj. Mercieca, jekk kien hemm bidder wieħed u dan ma ssodisfax ir-requirements, kellu jiġi skwalifikat u tinħareġ tender oħra. Jista’ jkun – u m’iniex qed ngħid hekk biex niġġustifika – li ma kienx hemm żmien biżżejjed, imma l-verità hija li għalina r-regolamenti ma ġewx osservati. Issa jekk kienx hemm ġustifikazzjoni jew ma kienx hemm… 

ONOR. CLAYTON BARTOLO: Lanqas tidħol fiha inti. 

IS-SUR CHARLES DEGUARA: Aħna rajna li ma mxewx mar-regolamenti. Jekk dawn, pereżempju kellhom bżonn 40 chauffeur driven cars u dan tahom biss 11… 

IĊ-CHAIRPERSON: Biex niftiehmu, dak li tefa’ t-tender suppost tefa’ offerta għal 40 karozza, effettivament kellu available 11 u minkejja dan, ingħata t-tender xorta. 

IS-SUR CHARLES DEGUARA: Min tefa’ offerta suppost li speċifika d-dettalji ta’ kull karozza u dan speċifika d-dettalji ta’ 11-il karozza biss. 

IĊ-CHAIRPERSON: U xorta ngħata t-tender. 

ONOR. JULIA FARRUGIA PORTELLI (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi): Biex nitgħallmu aħna wkoll u biex joħroġ xi ħaġa ta’ ġid minn din il-laqgħa tal-lum, tistgħu tgħidulna x’suppost jagħmlu aġenziji oħra li jgħaddu minn dan il-proċess fejn ikollhom sitwazzjoni ta’ bidder wieħed u jkun hemm diskrepanza kbira mir-requirements oriġinali u dak li hu qed jgħid li għandu? Hemmhekk jista’ jiskatta l-mekkaniżmu ta’ negotiated procedure? X’suppost isir adizzjonalment? 

IS-SUR CHARLES DEGUARA: Jekk ikun hemm żmien biżżejjed u jsir ippjanar tajjeb jieqaf dak it-tender u joħroġ tender ieħor. 

ONOR. JULIA FARRUGIA PORTELLI:  Jiġifieri toħroġ sejħa għal offerti b’inqas specifications?  Pereżempju, minflok capacity ta’ 40 karozza, joħorġu erba’ tenders ta’ għaxra kull wieħed? 

IS-SUR CHARLES DEGUARA: Dik kienet possibilità, imma meta ddiskutejna magħhom qalulna li xtaqu li jittrattaw ma’ bniedem wieħed, u nifhimha. Imma l-procurement regulations huma mibnijjin fuq is-sens ta’ kompetizzjoni għax aktar ma jkollok bidders aktar għandek kompetizzjoni, u aktar għandek minn fejn tagħżel. 

ONOR. JULIA FARRUGIA PORTELLI: Imma x’kien ikun best practice f’ċirkostanza bħal din? Terġa’ toħroġ sejħa għal offerti b’inqas specifications? 

IS-SUR CHARLES DEGUARA: Kieku jien noħroġha darbtejn, imbagħad jekk ikun hemm wieħed biss nagħmel in-negotiating procedure. 

IĊ-CHAIRPERSON: L-Awditur qed jagħmel l-argument li b’li ġara kien hemm xi ħadd li probabbilmemnt ma tefax l-offerta tiegħu minħabba… 

ONOR. JULIA FARRUGIA PORTELLI: ...li kellu għaxra biss u allura ġie żvantaġġjat. 

IĊ-CHAIRPERSON: Jiġifieri dak li kellu għaxra ma tefax offerta għax ma kellux 40, u ieħor li wkoll kellu għaxra ħass li kellu jitfa’ offerta u ħadha.

ONOR. JULIA FARRUGIA PORTELLI:  Kważi kważi qegħdin ngħidu li dak li jkun għandu jitfa’ l-offerta dejjem għax forsi tiġih tajba!

ONOR. CLAYTON BARTOLO: Sur Deguara, ma naqbilx miegħek fuq punt wieħed biss. Personalment ma nnaqqasx l-ispecifications minħabba l-kompetizzjoni. 

IS-SINJ. TANYA MERCIECA: Imma jekk tnaqqas l-ispecifications jkunu jistgħu jitfgħu l-offerta tagħhom aktar nies. 

ONOR. CLAYTON BARTOLO: Imbagħad jaraw il-players tas-settur. 

IS-SINJ. TANYA MERCIECA: Le, bilfors trid tnaqqas l-ispecifications għax jekk għandek bidder wieħed u dan il-bidder lanqas qed jilħaq il-kundizzjonijiet ta’ 40 karozza at any point in time bilfors trid tnaqqas l-ispecifications u tagħmilhom, pereżempju 20, ħalli forsi jidħlu żewġ bidders. 

IS-SUR NOEL CAMILLERI (Deputat Awditur Ġenerali): L-eżempju li ġibt, Onor. Bartolo, tal-ispace shuttle… 

ONOR. CLAYTON BARTOLO: Imma dak kien biss eżempju! Jekk tagħmel dik il-kundizzjoni... 

IS-SUR NOEL CAMILLERI: Imma jekk imbagħad tneħħi dik, għall-bżonn se jidħlu aktar.  Aħna nirraġunaw b’dak il-mod. Fejn hemm il-kompetizzjoni jkun aħjar, imma mhux dejjem possibbli. 
ONOR. ALEX MUSCAT: Hawnwhekk milli qed nifhem iffukajtu fuq it-trasport.  

IS-SUR CHARLES DEGUARA: Mhux biss. 

ONOR. ALEX MUSCAT: Imma mir-rapport tagħkom jidher li sibtu xi forma ta’ shortcomings fit-trasport biss. Issa sintendi l-Presidenza...  

IĊ-CHAIRPERSON: Għax iffukaw hemmhekk. 

ONOR. ALEX MUSCAT: Imma jien naħseb li n-nefqa tat-trasport kienet a fraction mill-investiment kollu li pajjiżna għamel fuq il-Presidenza  tal-Ewropa. It-trasport kollu li għal dawk is-sitt xhur tal-Presidenza sar permezz ta’ tender wieħed, jew kien hemm numru ta’ tenders? 

IS-SUR CHARLES DEGUARA: Kien hemm ħafna tenders. 

ONOR. ALEX MUSCAT: Imma intom stajtu ssbu fault f’wieħed biss. 

IS-SUR CHARLES DEGUARA: Aħna ħadna samples, ma stajniex naraw il-procurement kollu li sar f’sitt xhur għax naħseb li kien ikollna nitfgħu l-impjegati kollha tal-Uffiċċju jaħdmu fuq dan l-audit! Aħna ħadna samples u minnhom ħarġu dawn in-nuqqasijiet. Tinsiex li aħna nirrappurtaw by exception, jiġifieri fejn insibu ħażin. 

ONOR. ALEX MUSCAT: Qed nifhem li l-audit tagħkom kien ikopri l-Presidenza b’mod ġenerali, jiġifieri infieq li sar fuq il-lukandi, fuq il-catering, fuq il-venues, l-ospitalità, video, editing, eċċ. 

ONOR. CHARLES DEGUARA: Ħadna samples. 

ONOR. ALEX MUSCAT: Jiġifieri mis-sample li ħadtu b’mod ġenerali, ir-regoli ta’ procurement u kif sar l-infieq marbut mal-Presidenza, l-issues li sibtu prinċiparjament kienu marbutin mat-trasport? 

IS-SINJ. TANYA MERCIECA: Bħalma qal is-Sur Bonavia fil-bidu, aħna kellna limitazzjoni f’dan l-audit peress li ma ngħatajniex id-dokumenti kollha imma ngħatajna biss dak li konna qed nistaqsu għalih.  Kieku kellna aċċess għad-dokumenti kollha, l-audit kien ikun mod ieħor. Allura bdejna nippruvaw nieħdu l-informazzjoni u nieħdu sample. 

ONOR. ALEX MUSCAT: Mill-informazzjoni li tlabtu intom. 

IS-SINJ. TANYA MERCIECA: Iva, imma inti trid tkun taf eżattament x’informazzjoni għandhom biex titlobha għax jekk ma tkunx taf x’għandhom, ma tistax titlob l-informazzjoni kif tixtieq b’sample addattat. Apparti minn hekk, kien hemm ħafna pagamenti kbar li saru through l-Bank Ċentrali, u meta tgħaddi pagament through l-Bank Ċentrali u mhux mill-vendor, titlef l-audit trail; sakemm ma toqgħodx iddur il-pagamenti kollha u tara lil min tħallsu, m’għandekx il-faċilità li tagħżel by vendor. Jiġifieri apparti n-nuqqas ta’ dokumenti kellna wkoll dik il-limitazzjoni.

ONOR. ALEX MUSCAT: L-analiżi tagħkom kienet limitata għat-trasport jew mhux biss?

IS-SINJ. TANYA MERCIECA: Mhux biss.

ONOR. ALEX MUSCAT: U qed nifhem li fl-affarijiet l-oħrajn, la ma rrappurtajtux ma sibtux nuqqasijiet. 

IS-SINJ. TANYA MERCIECA: Nistqarr magħkom li jien ħadt dan l-audit fin-nofs għax kien f’idejn ħaddieħor.

IS-SUR CHARLES DEGUARA: Il-verità hi li presidenza mhijiex xi ħaġa taċ-ċajt u sar ammont qawwi ta’ procurement għax il-bżonnijiet huma kbar. 

ONOR. ALEX MUSCAT: Għandna idea tal-investiment kollu li l-pajjiż nefaq fuq il-Presidenza? 

IS-SINJ. TANYA MERCIECA: Madwar €27 miljun, sakemm konna qegħdin nagħmlu l-audit aħna. 
IS-SUR CHARLES DEGUARA: Kien hemm approvati €28.5 miljun u minnhom intnefqu madwar €27 miljun.

ONOR. ALEX MUSCAT: U fuq transport tafu kemm intnefaq? 

IS-SUR CHARLES DEGUARA: Ma naħsibx li għandna t-total kollu hawnhekk, però naħseb li nistgħu niċċekkjaw. 

IS-SINJ. TANYA MERCIECA: Ma nafx jekk għandix it-total kollu, imma kien iqarreb it-€8 miljun. 

IS-SINJ. TANYA MERCIECA: Imbagħad rajna salarji, pagamenti mid-debit cards, catering services...

ONOR. ALEX MUSCAT: U nassumi anke venues u lukandi fejn ġew akkomodati dawk il-persuni li kienu f’pajjiżna.

IS-SUR CHARLES DEGUARA: Hemm affarijiet ta’ prinċipju. Pereżempju, aħna ma nistgħu naċċettaw qatt li dipartiment, hu liema hu, jixtri servizz mingħand xi ħadd mingħajr ma jkollu agreement. Lanqas nista’ nifhem kif tista’ tixtri servizz u ma jkunx hemm ftehim ma’ dak li jkun, għax jekk ix-xogħol ma jsirx tajjeb, jew jiċċarġjak iż-żejjed, inti ma’ xiex se tqabbel? Kien hemm każ partikolari fejn ma sarx agreement, u aħna dawn l-affarijiet ma nistgħux naċċettawhom u żgur li mhuwiex każ ta’ good practice. 

IĊ-CHAIRPERSON:  Sur Bonavia, tista’ tkompli.

IS-SUR ORLAND BONAVIA:  Għal dak li jirrigwarda l-Arts Council Malta, fondi allokati kien hemm madwar €9 miljun. Il-financial statements tal-aħħar sentejn ma kenux lesti, u kien hemm ammont konsiderevoli ta’ procurements fejn intużaw direct orders. Fil-fatt kien hemm 224 direct order b’valur totali ta’ €2,185,000. Sibna wkoll weak credit control procedures, board meetings ma jsirux regolari u bank reconciliations ma jiġux ippreparati kull xahar. 

IĊ-CHAIRPERSON: Fir-rapport rajt li l-ikbar osservazzjoni li tagħmlu hija proprju din tad-direct orders.  Kemm hu l-budget tal-Arts Council Malta f’sena? 

IS-SUR ORLAND BONAVIA: Iktar minn €9 miljun.

IĊ-CHAIRPERSON: U minn dawk id-€9 miljun kien hemm €2.1 miljun li kienu, jew procurement of goods or of services u l-kumplament nimmaġina li huma l-pagi, eċċ. Għandek din il-breakdown?

IS-SUR ORLAND BONAVIA: Hawnhekk m’għandix, però l-uffiċċju għandi.

IĊ-CHAIRPERSON: Jiġifieri €2.1 miljun huwa bejn wieħed u ieħor 20% tal-baġit kollu. Is this good practice? And if it’s not, why is it not? Ovvjament qed nitkellmu f’dan il-kuntest partikolari għax fil-każ tal-Arts Council Malta ma jkunx hemm l-urġenza ta’ karozza mil-lum għal għada. X’inhi  n-natura ta’ dawn il-goods and services li ngħataw by direct order? U kien hemm raġuni għalfejn ingħataw hekk? Naqblu li din mhijiex entità kbira, bħalma hi l-presidenza. 

IS-SUR CHARLES DEGUARA: Jien nifhem li fin-natura tax-xogħol tagħhom, fejn ikollhom ċerti performances, eċċ., mhux se joħorġu tender biex iġibu kantant, jew biex jagħmlu rappreżentazzjoni…

ONOR. ALEX MUSCAT: Jiġifieri l-artisti b’mod ġenerali jiġu engaged b’direct order. 

IS-SUR CHARLES DEGUARA: …però sinċerament nemmen li l-ammont ta’ direct orders huwa eċċessiv. Sakemm iġġib kantant, jew attur b’direct order nifhimha, imma fl-opinjoni tagħna kien hemm... Nistgħu nagħmlu rapport estensiv dwar dan; ma ħsibniex li llum se jkollna dawn il-mistoqsijiet. 

IS-SUR NOEL CAMILLERI: Għall-artisti, jew jekk trid xi performance partikolari, tista’ tmur b’direct order, imma għad-dwal u affarijiet simili, tista’ tippjana minn qabel u toħroġ tender għalihom. 

IĊ-CHAIRPERSON: Almenu kien hemm firxa fl-għoti tad-direct orders? Jiġifieri irriżulta jekk minn €2.1 miljun ingħatawx, pereżempju, €1.5 miljun lil xi ħadd partikolari, jew ma tafux?

IS-SUR CHARLES DEGUARA: Ma kontx naf li se jkollna dawn it-tip ta’ mistoqsijiet għax konna nġibu din l-informazzjoni, għax għandna però mhijiex hawnhekk f’idejna. 

IĊ-CHAIRPERSON: Dan huwa eżerċizzju tajjeb li qegħdin nagħmlu. 

IS-SUR CHARLES DEGUARA: Iva, ħafna tajjeb u qegħdin nieħdu gost bid-domandi, però ħadd minna l-erba’ li hawn preżenti ma ħadem fuq dawn l-audits. Għandna n-nies on the ground li jkunu jafu jweġbukom bl-amment għal dawn id-domandi li qegħdin tagħmlu, però ovvjament ma ġibnihomx għax ma ħsibniex...

IĊ-CHAIRPERSON: Nista’ napprezza, però trid tapprezza wkoll li aħna ma nistgħux nagħmlu 22 sessjoni niddiskutu kull audit li hemm fir-rapport. 

IS-SUR CHARLES DEGUARA:  Definitely.

ONOR. ALEX MUSCAT: Fuq liema sena bażi qegħdin nitkellmu?

IS-SUR CHARLES DEGUARA: L-2017. 

ONOR. ALEX MUSCAT: Dan b’xi mod jinkorpora l-operat marbut ma’ Valletta18?

IS-SUR CHARLES DEGUARA: Le, dak huwa f’vot separat u qegħdin nagħmlu audit fuqu bħalissa. 

ONOR. KRISTY DEBONO:  Kif qegħdin naqblu kollha, fejn jidħlu l-artisti huwa suġġettiv, u allura huwa ġustifikat li jkun hemm direct orders. Mill-fatti li għandkom,  kemm hu l-persentaġġ tad-direct orders li sibtu u li mhumiex iġġustifikati? 

IS-SUR CHARLES DEGUARA: Ċerti areas fejn hawn kompetizzjoni tajba hawn Malta, nemmnu li għandu jkun hemm procurement, jiġifieri b’tendering and so on. 

ONOR. KRISTY DEBONO:  Imma kemm minn dan l-ammont huwa ġustifikat għax huma artisti u allura huwa suġġettiv fl-għażla, u kemm mhuwiex? 

IS-SUR CHARLES DEGUARA: Nistgħu nġibulek din l-informazzjoni.

IĊ-CHAIRPERSON: Sur Awditur, l-implikazzjoni ta’ dan huma tnejn, waħda li ma tingħatax l-opportunità lil kulħadd sabiex jagħmel offerta, u l-oħra li probabbilment ma nispiċċawx bl-orħos possibilità. Isir eżerċizzju fejn id-direct order jitqabbel mas-suq, fis-sens li jekk xi ħadd ikun ingħata direct order biex jistalla stage ta’ palk, taraw jekk il-prezz huwiex raġjonevoli?  

IS-SUR CHARLES DEGUARA: Il-procurement regulations jagħtu possibilità ta’ direct orders, fejn dan ikun ġustifikat, però t-teżi tagħna dejjem kienet li jkun jaqbel għall-entità li qiegħda tixtri servizz li tmur fis-suq b’tender, l-ewwel nett għax takkwista l-aqwa prezzijiet minħabba l-kompetizzjoni, u anke għax tkun taf x’servizzi hemm fis-suq. Jiġifieri meta jingħata direct order m’għandniex ways and means kif insiru nafu x’inhi l-going rate għax huwa t-tender li jistabbilixxi dan. Tiskanta kemm ivarjaw il-prezzijiet meta jkun hemm il-kompetizzjoni. Jien għandi esperjenza għax kont naħdem f’ministeru. Qabel toħroġ tender tagħmel estimated expenditure fejn tgħid li qed tistma li s-servizz li se titlob jiġi jiswa ammont “X”. Jekk ikun hemm ħafna bidders  u l-kompetizzjoni tkun tajba, jista’ jkun li tonfoq inqas minn “X”, mentri jekk ikun hemm bidder wieħed, jew ma jkunx hemm kompetizzjoni qawwija, tispiċċa tonfoq iżjed minn “X”. 

ONOR. ALEX MUSCAT: It-total ta’ €9 miljun jinkludi x-xiri ta’ bċejjeċ ta’ arti wkoll? 

IS-SUR CHARLES DEGUARA: Nieħdu nota biex niċċekkjaw, imma safejn naf jien le għax dak huwa f’idejn Heritage Malta. Mill-ammont ta’ €9.1 miljun, kulma kien hemm kapital kien biss €390,000, jiġifieri l-ammont tal-kapital mhuwiex daqshekk qawwi. 

IĊ-CHAIRPERSON: Grazzi.  Sur Bonavia, tista’ tkompli, jekk jogħġbok. 

IS-SUR ORLAND BONAVIA: Ngħaddi issa għall-information and communication technology (ICT) tal-Ministeru għall-Intern u s-Sigurtà Nazzjonali. Hawnhekk ħarisna lejn il-vot li jaqa’ taħt iċ-Chief Information Officer (CIO) ta’ dak il-ministeru partikolari, li jkopri l-Armed Forces of Malta (AFM), is-Civil Protection Department (CPD), il-Correctional Services, il-Pulizija u l-Parole Services.  Kellna problema ta’ limitation of scope għax l-ICT expenditure, li kien jammonta għal €350,000 li kien jirrigwarda l-Pulizija ma ġiex mogħti lilna mis-CIO. Barra minn hekk sibna li fil-każ tal-Pulizija kien hemm inadequate inventory management u f’każ minnhom kien hemm 50 desk tops li ma kenux irrekordjati fuq fixed asset register, room inventory lists ma kenux updated, u kien hemm stock of unutilised computers. Dawn kienu jordnaw, pereżempju, 50 computer, jutilizzaw għaxra u l-oħrajn jibqgħu unutilised għal meta jiġu bżonn. 

IS-SUR CHARLES DEGUARA: Aħna qegħdin nitkellmu fil-kuntest ta’ computers fejn computer jiġi kważi obsolete wara sentejn. Jiġifieri meta tixtri kwantitajiet ta’ computers, titfagħhom fl-istore u ma tużahomx.... Dak huwa l-punt prinċipali tagħna. 

IĊ-CHAIRPERSON: Naħseb li ridtu ġġibu għall-attenzjoni huwa li computer mhuwiex xi ħaġa li tixtrih biex terfgħu.  Ma jagħmilx sens li tagħmel hekk meta llum tixtri computer u sena wara jiġi obsolete.

IS-SUR CHARLES DEGUARA: Eżatt, aħna hekk qegħdin ngħidu. Meta ċċekkjajna u sibna li 23 minn 50 computer kienu għadhom fl-istore, għalina kienet xi ħaġa...

IĊ-CHAIRPERSON: Jiġifieri l-Pulizija xtraw 50 computer li minnhom 23 baqgħu ma ntużawx. Allura fejn kienu? 

IS-SUR ORLAND BONAVIA: Kienu fl-istores tal-Pulizija għax huma xtrawhom biex ikunu għandhom ħalli jekk ikollhom bżonnhom isibuhom. 

IĊ-CHAIRPERSON: U naturalment fil-fehma tal-Awditur dik mhijiex good practice, u jien naqbel miegħu għax jekk hawn xi ħaġa fid-dinja li ma tixtrihiex in bulk hija l-computers li jinbidlu minn ġimgħa għal oħra. 

L-Onor. Kristy Debono.

ONOR. KRISTY DEBONO:  Dan ir-rapport ġie ppubblikat fl-aħħar tas-sena u intom għamiltu r-rakkmandazzjonijiet tagħkom.  Isir xi tip ta’ follow-up fejn taraw whether the recommendations have been taken on board?

IS-SUR CHARLES DEGUARA: Isiru żewġ metodi ta’ follow-up, wieħed kien inbeda madwar erba’ snin ilu fejn il-Gvern iqabbad l-internal auditors tiegħu iduru l-ministeri, jaraw kull rakkmandazzjoni tagħna u joħorġu pubblikazzjoni – Governance Report –  għall-ħabta ta’ Mejju fejn fih ikun hemm imniżżlin il-miżuri kollha waħda waħda u jintqal jekk itteħdux on board.  Minn dan ir-rapport jirriżulta li aktar minn 80% tar-rakkmandazzjonijiet qegħdin jittieħdu on board. 

ONOR. CLAYTON BARTOLO: Imma jien nista’ ngħidlek li naqbel miegħek, imbagħad ma nagħmilhiex u r-rakkmandazzjoni tibqa’ fuq l-ixkaffa.

IS-SUR CHARLES DEGUARA: Kif kont qed ngħid fil-bidu, dan ir-rapport huwa financial and compliance, li hija sezzjoni waħda mill-Uffiċċju tagħna. Aħna mbagħad għandna l-performance audits, IT audits u anke investigazzjonijiet. Barra minn hekk, aħna naqbdu madwar għaxar audits li nkunu għamilna matul il-ħames snin ta’ qabel and we review, fis-sens li nerġgħu mmorru għand l-entità u nistaqsu x’għamlu dwar ir-rakkmandazzjonijiet li nkunu għamilna aħna, u f’Novembru noħorġu follow-up audit fejn fih ngħidu jekk ir-rakkmandazzjonijiet kenux fully implemented, partly implemented jew not implemented. Dan huwa importanti li jsir għax jekk nagħmlu l-aqwa audits fid-dinja mbagħad ħadd ma jagħti kashom, inkunu qed naħlu l-flus. 

ONOR. ALEX MUSCAT: F’dak is-sens kemm qegħdin tarawh utili r-rapport li qed iħejji l-Gvern b’risposta għar-rapport annwali tagħkom?

IS-SUR CHARLES DEGUARA: Ħafna. 

ONOR. ALEX MUSCAT: U jkun hemm engagement, fis-sens ta’ diskussjoni bejn l-Uffiċċju tagħkom u l-internal auditors?

IS-SUR CHARLES DEGUARA: Il-Gvern iqabbad l-Internal Audit and Investigations Directorate (IAID) li hija sezzjoni ta’ internal audit fi ħdan is-Servizz Pubbliku, imbagħad dawn jippubblikaw il-Governance Report – nimmaġina anke intom tingħataw kopja tiegħu – u aħna nanalizzawh. 

IS-SUR NOEL CAMILLERI: Bħala awdituri, wieħed mill-istandards tagħna hu dak li jekk qed jagħmel xi ħaġa awditur ieħor, anke jekk huwa internal auditor, aħna noqogħdu fuqu. Għalkemm kif qed jgħid is-Sur Deguara, sentejn jew tliet snin wara nerġgħu naqbdu a number of audits, on the other hand għandna relazzjoni tajba ħafna mal-IAID,  jiġifieri once li l-IAID qalu li rakkmandazzjoni ġiet implimentata we can accept that it has been implemented.  Aħna nirriżervaw id-dritt li mmorru nagħmlu follow-up audits, mhux għax ma nemmnux dak li jkunu qalu l-IAID, imma għax jista’ jagħti l-kas li that point in time li jkunu marru l-IAID l-affarijiet forsi veru jkunu tranġaw, imma eventually down the line l-affarijiet ikunu reġgħu marru żmerċ, u allura mbagħad huwa hemmhekk fejn nerġgħu nidħlu aħna.  Ovvjament ma nistgħux narawhom kollha, imma naraw uħud minnhom. Ħafna drabi nsibu li veru li r-rakkmandazzjonijiet were taken on board and were implemented, u drabi oħra nsibu li ma jkunux implimentawhom.  All in all mill-follow ups li għamilna, 80% tar-rakkmandazzjonijiet tagħna ġew fully jew partially implemented.

IS-SUR CHARLES DEGUARA: Il-Governance Report li semmejt qabel joħorġu l-Uffiċċju tal-Principal Permanent Secretary wara li jkunu qabbad lill-IAID jivverifikaw x’sar u ma sarx. Aħna nittamaw li dan ir-rapport jibqa’ jiġi ppubblikat u anke li ma jibqax marbut biss mal-annual report tagħna, imma jiġi miftuħ iżjed fuq ix-xogħol tagħna ta’ matul is-sena. 

IS-SUR ORLAND BONAVIA: Audit ieħor li sar kien dwar is-services rendered to the elderly and persons with disability in Gozo. Rigward il-home help services, sibna li kien hemm nuqqas ta’ audit trail, fis-sens li s-social assistants li jduru lill-anzjani ma tantx kien hemm daqshekk follow-up tagħhom mill-uffiċċju u mill-ministeru; la kien hemm verifikazzjoni tal-attendenza u sibna wkoll li r-records tal-vacation leave ma tantx kienu adegwati. 

IĊ-CHAIRPERSON: Jien qed nifhem li l-Awditur kellu aċċess għall-ħlasijiet li saru, però meta ġie biex iqabbel il-ħlasijiet ma’ kemm inħadmu sigħat, ma setax jagħmel dan.

IS-SUR ORLAND BONAVIA:  Kien hemm it-timesheets tal-carers li marru għand l-anzjani, imma ma kenux iffirmati mill-accounts department tal-ministeru. Jiġifieri qishom li jibagħtulhom jaċċettawh u ħadd ma jiffirma li veru marru.

IĊ-CHAIRPERSON: Min ikun bagħtu lil min?

IS-SUR ORLAND BONAVIA: Huma jkollhom lista ta’ anzjani kull ġimgħa li jridu jżuru...

IĊ-CHAIRPERSON: Hemm numru ta’ anzjani f’Għawdex li jingħatalhom is-servizz ta’ home help. Dawn huma nies li jmorru minn fejn?

IS-SUR ORLAND BONAVIA: Jibagħtuhom min-naħa tad-Dipartiment tal-Anzjani fil-Ministeru għal Għawdex.  
 
IĊ-CHAIRPERSON: Jiġifieri dawn jaqgħu taħt il-Ministeru għal Għawdex mhux taħt il-Ministeru għas-Saħħa f’Malta u lanqas taħt il-Ministeru għall-Familja, Drittijiet tat-Tfal u Solidarjetà Soċjali.  Parti mir-responsabilità tal-Ministeru għal Għawdex hija li tieħu ħsieb il-home help u hemm l-impjegati li jirrispondu direttament lil dan id-dipartiment. 

IS-SUR ORLAND BONAVIA: Hemm kemm impjegati tad-dipartiment, kif ukoll nies tal-kuntrattur li jduru lil dawn l-anzjani. In-nuqqas kien li meta l-kuntrattur jippreżentalhom l-invoice, ħadd ma jiffirma li dik it-timesheet saret. Jiġifieri jkun hemm timetable, jimxu magħha u daqshekk.

IS-SUR CHARLES DEGUARA:  Jiġifieri ma jsirx checking biex jaraw jekk ix-xogħol sarx.

ONOR. CLAYTON BARTOLO: Qed nifhem tajjeb li s-social assistant li jmur għand l-anzjani jrid iġib xi firma?

IS-SUR ORLAND BONAVIA: Iva, jiffirmalu l-anzjan li jkun mar għandu. 

IS-SUR CHARLES DEGUARA: Mhux biex niddefendi lill-Għawdxin, imma f’kuntest fejn kulħadd jaf lil xulxin nifhem li jista’ ikun hemm ċerta diffikultà.

IĊ-CHAIRPERSON: Però kif inhi s-sistema bejn il-kuntrattur u l-impjegat? Bħala regola, il-kuntrattur jissupplimenta lill-impjegat, jew viċe versa? 

IS-SUR ORLAND BONAVIA: Jista’ ikun jibgħat nies tad-dipartiment u jista’ ikun li jqabbad kuntrattur, jekk ma jkunx hemm biżżejjed nies tad-dipartiment. Jiġifieri l-ħaddiema tal-kuntrattur imorru għal rashom għand l-anzjani. 

IĊ-CHAIRPERSON: L-Awditur daħal fuq il-cost effectiveness li tuża mpjegati tal-kuntrattur minflok tmur...

IS-SUR ORLAND BONAVIA:   Le, ma dħalniex fiha.   

IĊ-CHAIRPERSON: Għax qed nifhem li they operate in parallel.

IS-SINJ. TANYA MERCIECA: Dak l-eżerċizzju qegħdin nagħmluh din is-sena. 

IĊ-CHAIRPERSON:  Pleasures yet to come.

ONOR. CLAYTON BARTOLO: Din tal-audit trail li s-social assistant jiffirmalu l-anzjan, hija l-prattika, jew hija recommendation min-naħa tagħkom? 

IS-SUR ORLAND BONAVIA: Le, hija l-prattika. 

IĊ-CHAIRPERSON: Aktar kmieni għamilt kumment dwar il-vacation leave.  Tista telabora ftit dwaru?

IS-SUR ORLAND BONAVIA: In-nuqqas li sibna kien li l-ħaddiema mhux dejjem jimmarkaw il-leave, fis-sens li l-proċedura hija li wieħed jimla applikazzjoni għal-leave, japprovahielu xi ħadd u tiġi aċċettata, imma dawn jaqbdu jieħdu l-leave u  jaqtgħulhom is-sigħat wara mingħajr ma jkun hemm il-karta tal-applikazzjoni.

IĊ-CHAIRPERSON: Imma sibtu xi ħadd li ħa leave iktar milli suppost? 

IS-SUR ORLAND BONAVIA: F’dan il-każ le. 

ONOR. ALEX MUSCAT:  Records ta’ kemm-il social assistant tkun qed toffri s-servizz nassumi li sibtu.

IS-SUR ORLAND BONAVIA: Iva, ikun hemm timetable.

ONOR. ALEX MUSCAT: U tkunu tafu wkoll kemm-il darba fil-ġimgħa dik il-persuna partikolari li tkun qed tieħu dak il-benefiċċju, jkunu sarulha żjarat. Sibtu xi diskrepanza fil-pagamenti vis-à-vis kemm suppost ħarġu flus?

IS-SUR ORLAND BONAVIA: Le, ma kienx hemm diskrepanzi. 

ONOR. ALEX MUSCAT: Jiġifieri minkejja li qisu ma kienx hemm l-audit trail fejn forsi dak l-anzjan ma kienx qed jiffirma għas-servizz, jekk suppost kien hemm 1,000 viżita f’Għawdex għal dan il-benefiċċju, rajtu li ma tħallsux għal 1,500 viżita?

IS-SUR CHARLES DEGUARA: Onor. Muscat, il-punt huwa li l-carer suppost ikun mar it-Tnejn, l-Erbgħa u l-Ġimgħa u minflok ikun mar it-Tnejn u l-Ġimgħa biss, imma xorta jagħmel claim għal tlett ijiem.

ONOR. ALEX MUSCAT: Imma f’Għawdex m’hemmx sistema kif l-anzjan jirrapporta lill-ministeru jekk il-carer ma jkunx mar għandu kemm suppost?

IS-SUR CHARLES DEGUARA: Iva, imma f’pajjiż żgħir fejn kulħadd jaf lil xulxin nista’ nifhem kemm tkun diffiċli għall-anzjan biex jirrapporta. Bl-ebda mod ma jien qiegħed niġġustifika li jsir hekk, imma fl-istess ħin trid tara s-sitwazzjoni.

ONOR. ALEX MUSCAT: Imma intom tafu li ġara hekk, jew it could not be ascertained jekk huwiex il-każ?

IS-SUR CHARLES DEGUARA: Onorevoli, il-protettur tagħna huwa San Tumas u aħna bħalu nagħmlu; jekk ma jkollniex evidenza ma nistgħux ngħidu...

ONOR. ALEX MUSCAT: Guilty until proven innocent.

IS-SUR CHARLES DEGUARA: ...kemm-il darba jkun mar, inkella nkunu qegħdin nivvintaw. 

ONOR. ALEX MUSCAT: Qed tagħtuhom fama ħażina lill-Għawdxin!

IĊ-CHAIRPERSON: Is-Sinj. Joyce Dimech.

IS-SINJ. JOYCE DIMECH (Segretarju Permanenti (Strateġija u Implimentazzjoni) fl-Uffiċċju tal-Prim Ministru): Mr Chairman, se nitkellem mhux fir-rwol tiegħi ta’ segretarju permanenti imma għax għandi esperjenza f’dak il-qasam. Is-sezzjoni tal-anzjani fil-Ministeru għal Għawdex taħdem billi kull anzjan irid jiffirma li l-helper ikun mar jagħtih is-servizz. Bħalma qed jgħid tajjeb is-Sur Deguara, at the point of the personal contact tas-social assistant u l-anzjan, il-verifika ma tistax issir, għax ħadd ma jista’ jkun qed jakkumpanja l-ħin kollu lil dan il-helper, però jeżisti mekkaniżmu mħaddem minn erba’ jew ħames persuni li huma supervisors, li jagħmlu random checks skont it-timetable stabbilita. Allura, għalkemm m’hemmx garanzija li kull attendance sheet żgur tirrapreżenta l-attendenza, hemm mekkaniżmu li jivverifika. Skont il-Public Service Management Code (PSMC), biex bniedem jitħallas, l-attendenza trid tiġi vverifikata min-next level supervisor u mill-accounts, u darba fil-ġimgħa trid tiġi certified. Dik hija fejn jirrigwarda attendenza on site, però fil-kas tal-helpers li jmorru fid-djar tal-anzjani, din ma tapplikax kif inhi eżatt, u għalhekk hemm il-mekkaniżmu tal-inspections. Qed ngħid dan għall-punt ta’ kjarifika biss mhux għall-fini ta’ findings jew otherwise. 
 
IĊ-CHAIRPERSON: Nirringrazzjak.  Is-Sur Bonavia.

IS-SUR ORLAND BONAVIA: Fejn jirrigwarda overseas development aid hemm baġit ta’ €900,000, li €300,000 minnhom jingħataw bħala ko-finanzjament tal-proġetti li jkunu ġew inizjalati minn NGOs, filwaqt li l-kumplament jingħataw, jew għal raġunijiet umanitarji, pereżempju wara xi terremot, jew bħala scholarships u development assistance. Imbagħad hemm il-European Development Fund b’baġit ta’ €1.4 miljun, li kulma tagħmel Malta huwa li tagħti l-kontribut fil-fond Ewropej, imbagħad jieħdu ħsiebu mill-Kummissjoni. F’dan l-audit sibna good practice, fis-sens li meta ngħataw id-disbursments għall-fondi, saru l-evalwazzjonijiet u kien hemm l-approvals. L-unika ħaġa li forsi ma kenitx daqshekk perfetta kienet li meta joħorġu r-riżultati ta’ meta jingħataw il-fondi, ma kenux qed jiġu ppubblikati, jiġifieri jekk kien hemm sitt fondi u ħaduhom tnejn, ma jiġix ippubblikat kif ingħataw.

Għal dak li jirrigwarda l-Commissioner for Revenue - Environmental Contribution sibna li bħala good practice kien hemm segregazzjoni tajba għall-user access controls bejn il-users tal-Commissioner for Revenue u l-operaturi. Is-sistema tal-environmental contribution kienet linked mas-sistema tal-cash office tal-kummissarju. Il-main findings kienu li kien hemm nuqqas ta’ azzjoni ta’ infurzar, ma kellhomx biex jibagħtu reminders, kien hemm diskrepanzi bejn l-ammont li jidher fid-Departmental Accounting System (DAS) u s-supporting documentation, u kien hemm ukoll system limitation, jiġifieri pagament ma jistax isir sħiħ imma jrid jinqasam f’partijiet.

IĊ-CHAIRPERSON: Tkun ingħatat raġuni għalfejn is-sistema hija magħmluha b’dan il-mod?

IS-SINJ. JOYCE DIMECH: Il-payment gateway tas-servizzi tal-Gvern għandha thresholds, però qed jiġu wkoll riveduti biex ċerti kundizzjonijiet jiġu estiżi u jitilgħu għal ammonti li jaqbżu anke l-€50,000 għax mill-esperjenza li kellna s’issa rriżulta li qed isiru pagamenti online fejn jidħlu servizzi u tranżazzjonijiet mal-Gvern, u hemm bżonn li dawn it-thresholds jitilgħu. L-esperjenza wrietna li dawn it-thresholds hemm bżonn li jogħlew f’ċerti servizzi. Meta għandek servizz li t-tranżazzjoni għalih hija ammont żgħir, mhux se jkun hemm thresholds li jiġu mgħollija.

ONOR. CLAYTON BARTOLO:  L-istess ħaġa qed issir fejn jidħol VAT; kollox qed jinqaleb online.

IĊ-CHAIRPERSON: Grazzi.  Is-Sur Bonavia.

IS-SUR ORLAND BONAVIA: It-trust funds through which the environmental contribution funds kellhom jiġu amministrati għal proġetti ta’ turiżmu kien għandu ma ġiex imwaqqaf sakemm konna qed nagħmlu l-audit aħna. Suppost li dan il-fond kellu jiġi mibdul f’fondazzjoni li tieħu ħsieb proġetti għat-turiżmu.

Audit ieħor li għamilna kien dwar Mater Dei Hospital - revenue from foreign patients. L-ikbar limitazzjoni li sibna f’dan l-audit kienet li l-informazzjoni dwar servizzi mediċi u s-sistema li minnha joħorġu l-kontijiet ma kenux interlinked, jiġifieri jista’ jkun li l-invoices ma jkoprux is-servizzi kollha.
IĊ-CHAIRPERSON: Jista’ jkun, jew hekk hu? 

IS-SUR ORLAND BONAVIA: Hekk hu. Fil-prattika s-sistema taħdem b’mod li l-billing officer idaħħal l-informazzjoni minn return of foreign patient form li jkun ipprepara l-ward clerk. Xi kultant qalulna li anke jagħtuhom l-informazzjoni verbalment u allura malajr tista’ tintesa’ xi ħaġa mis-servizzi li jkunu ngħataw. Hemm tendenza kbira li l-isptar iqisuh bħal lukanda, jiġifieri filwaqt li l-bednight component is always charged, mhux l-istess jista’ jingħad għall-proċeduri kollha li jkunu ngħataw lill-pazjent.

IĊ-CHAIRPERSON: Speċi ta’ full board.

IS-SUR ORLAND BONAVIA: Hekk hija, qisha lukanda.

IS-SUR NOEL CAMILLERI:  Jiċċarġjaw ammont fiss.

IĊ-CHAIRPERSON: Inti qed tgħid li bis-sistema kurrenti, jekk pazjent ikun għamel sitt iljieli, allura jkollu rata ta so much per night, and they do not go into the components ta’...

IS-SUR ORLAND BONAVIA: Kien hemm it-tendenza li ma jdaħħlux id-dettalji kollha.

IĊ-CHAIRPERSON: Hekk hija s-sistema? A flat rate?

IS-SUR ORLAND BONAVIA: Hemm tendenza li jsir hekk. Jista’ jkun hemm każijiet fejn, pereżempju jdaħħlu l-operazzjoni li tkun saret, u jkun hemm każijiet oħra fejn ma jdaħħlux tali spejjeż. Qisu hemm it-tendenza li kuntenti li nkunu ġbarna l-ispejjeż tal-kamra. 

IS-SUR CHARLES DEGUARA: Però għandna informazzjoni li qed tittieħed azzjoni għalkemm għadna ma vverfikajniex.

ONOR. CLAYTON BARTOLO: Safejn naf jien, jekk jidħol pazjent għal tip ta’ operazzjoni u għamel tlett ijiem jiġi charged mod, u jekk jidħol pazjent u wkoll għamel tlett ijiem imma għal tip ta’ operazzjoni differenti, ma jintalabx l-istess ammont ta’ ħlas.

IS-SUR CHARLES DEGUARA: Hekk suppost, imma mhux dejjem hekk isir. 
ONOR. CLAYTON BARTOLO: Imma s-sistema attwali tagħti l-fakultà lill-ħaddiem li jagħmel hekk?

IS-SUR ORLAND BONAVIA: Iva, imma qisu hemm it-tendenza li jdaħħlu r-rata tal-kamra u ma jdaħħlux id-dettalji l-oħra.

IS-SINJ. TANYA MERCIECA: U peress li s-sistemi mhumiex integrati, id-dettalji tal-pazjent u l-billing system...

ONOR. CLAYTON BARTOLO: Jekk m’iniex sejjer żball, ħareġ tender dwar dan.

IS-SINJ. TANYA MERCIECA: Iva, fil-fatt għalhekk għedna li diġà għandna informazzjoni li...

ONOR. CLAYTON BARTOLO: Inkun korrett jekk ngħid li sa ftit taż-żmien ilu, sa qabel ma ħareġ dan it-tender, kien hemm iktar minn €2 miljun x’jinġabru?

IS-SUR CHARLES DEGUARA: Naħseb anke iżjed!

IS-SINJ. TANYA MERCIECA: Kienu qed jitilgħu drastikament.

ONOR. CLAYTON BARTOLO: Però llum il-ġurnata qed tittieħed azzjoni konkreta fuqha?

IS-SUR CHARLES DEGUARA: Hekk għandna informazzjoni, imma għadna ma vverifikajnihiex.

ONOR. CLAYTON BARTOLO: Safejn naf jien kien ħareġ tender fuqha l-Gvern.

IS-SUR NOEL CAMILLERI: Qabel dan l-audit konna ħriġna rapport dwar IT audit fl-Isptar Mater Dei fejn konna sibna li waħda mill-major shortcomings li kien hemm kienet li għalkemm fl-isptar hemm ħafna sistemi, dawn mhumiex interlinked. Nafu li issa qed issir xi ħaġa dwar dan, imma kif qal is-Sur Deguara, għadna m’għamilniex verifiki. 

IĊ-CHAIRPERSON: Il-kliem “invoices cancelled” li hemm fit-tabella, għalxiex qegħdin jirriferu? 

IS-SUR ORLAND BONAVIA: Fil-fatt kont ġej għaliha. Fl-istess tabella hemm ukoll medical fees not revised since 2007. Pereżempju, kulma tiġi tiswa għal xi ħadd biex tmur għalih ambulanza huwa biss €23.

IS-SUR CHARLES DEGUARA: Jien nifhem li f’dan jidħol ukoll l-aspett soċjali, imma diġà tkellimna mal-Ministeru għas-Saħħa biex jiġu riveduti ċerti ħlasijiet.

IĊ-CHAIRPERSON: €23 għall-pazjenti barranin, jew għal kulħadd?

IS-SUR ORLAND BONAVIA: Għan-non-EU nationals.

IĊ-CHAIRPERSON: Il-Maltin ma jħallsux għal dan is-servizz.

IS-SUR ORLAND BONAVIA: Hekk hu.

IĊ-CHAIRPERSON: How does it work out? Jiġifieri dak li jkun imur bl-ambulanza l-isptar, dawn jaraw x’għandu u jibagħtuh lejn id-dar wara kwarta għax ma kellu xejn, imbagħad...

ONOR. CLAYTON BARTOLO: Qabel, il-prassi kienet li dak li jkun jitlaq, imbagħad wara jibagħtulu l-kont – ġieli kien hemm każijiet fejn dak li jkun jagħti indirizz ta’ lukanda u ma jkunux jistgħu jsibuh – imma issa l-affarijiet qegħdin jinbidlu. 

IS-SUR ORLAND BONAVIA: Sibna wkoll li legislation regulating prices are subject to interpretation, and not all services are covered. Sibna wkoll li jekk xi ħadd barrani jkun ħadem Malta xahar biss u jkollu payslip li turi li ħallas il-bolla, allura jkun intitolat għall-kura b’xejn fl-Isptar Mater Dei.

ONOR. ALEX MUSCAT: Kif tiddefinixxu “foreign patient”? 

IS-SUR ORLAND BONAVIA: Non-EU national.

ONOR. ALEX MUSCAT: Però non-EU national li qed jgħix hawn Malta u qed iħallas it-taxxa u l-bolla...

IS-SUR CHARLES DEGUARA: Dak huwa l-punt tagħna; jekk dak li jkun juri evidenza ta’ salarju wieħed, huwa biżżejjed biex jieħu s-servizz b’xejn.

IĊ-CHAIRPERSON: Jiġifieri jekk turi li ħallast il-bolla inti tikkwalifika għal...

ONOR. ALEX MUSCAT: Allura f’dak il-każ ma jiġix pazjent barrani.

IS-SUR CHARLES DEGUARA: Le.

IĊ-CHAIRPERSON: Jiġifieri pazjenti barranin qed nirriferu primarjament għat-turisti.

IS-SUR NOEL CAMILLERI:  U nies li joqogħdu hawnhekk u ma jaħdmux.

ONOR. CLAYTON BARTOLO: Però trid tkun payslip kurrenti, fis-sens li jekk dak li jkun imur għall-kura f’Diċembru u l-aħħar bolla mħallsa li jkollu tkun ta’ Jannar, mhux se jieħu s-servizz b’xejn.

IS-SUR CHARLES DEGUARA: Kellna każijiet fejn aċċettawhom; dak huwa l-punt tagħna.

ONOR. CLAYTON BARTOLO: Però nassigurak li llum mhux qed jiġu aċċettati.

IS-SUR CHARLES DEGUARA: Jekk inhuwa hekk, tajjeb, imma aħna nħossu li dik hija loophole.

ONOR. CLAYTON BARTOLO: Naqbel miegħek.

ONOR. ALEX MUSCAT: Skont il-liġi, min iħallas għas-servizz tas-saħħa f’pajjiżna?  A non-EU tourist...

ONOR. CLAYTON BARTOLO: Kull third country national li mhux qed iħallas bolla u taxxa hawn Malta.

IS-SUR CHARLES DEGUARA: Aħna sibna każijiet fejn xi ħadd imur biex jagħmel operazzjoni u għalkemm ikollu payslip waħda, jaċċettawhielu. Aħna naħsbu li dik hija loophole u m’għandux ikun hekk.

ONOR. CLAYTON BARTOLO: Naqbel miegħek li m’għandhiex issir.

IS-SINJ. TANYA MERCIECA: Aħna nemmnu li l-isptar għandhom ikollhom aċċess għas-sistema tal-national insurance u jivverifikaw l-informazzjoni dak il-ħin stess.
ONOR. CLAYTON BARTOLO: Naqbel miegħek. Kif qal is-Sur Camilleri l-ewwel, is-sistemi jridu jkunu interlinked.  Dak huwa kollox.

ONOR. ALEX MUSCAT: Bħalissa, bix-sharing of information li għandhom il-ministeri u l-entitajiet bejniethom, legalment tista’ ssir?

IS-SINJ. JOYCE DIMECH: Bħalissa għaddejjin anke b’xogħol biex ikollna avviż legali li jirregola x-sharing of information within Government.  This will not only cover the radial access to the central registers, imma anke inter-entities and inter-departments. It’s scheduled to be completed, finalised and in place by the end of June. There will be a transition period għax ovvjament is-sistemi kollha mhux se jiġu konnessi ma’ xulxin overnight, però fl-istess ħin qed isir investiment f’infrastruttura orizzonatali tal-Gvern, biex is-sistemi jkunu iktar faċilment...

ONOR. ALEX MUSCAT: Jiġifieri tirrikjedi avviż legali.

IS-SINJ. JOYCE DIMECH: Iva, minħabba l-General Data Protection Regulations (GDPR). 

IS-SUR CHARLES DEGUARA: Qed nieħu nota ta’ dak li qed tgħid Ms. Dimech, però rrid ngħid li hawn Malta hawn tendenza li nkunu qaddisin iżjed mill-papa. Ħafna drabi niltaqgħu ma’ każijiet fejn jikkwotaw il-GDPR meta m’hemmx issue ta’ GDPR; jagħmlu hekk, jew biex ma jibagħtux informazzjoni, jew biex ma jeħdux xogħol. Jien naqbel li għandna nimxu mal-GDPR, però naħseb li ħafna drabi din qed tintuża bħala skuża biex ma jsirux ċerti affarijiet.

IĊ-CHAIRPERSON: Dawn il-prinċipji, u ċioè li jekk tħallas bolla waħda tkun intitolat għal free care, is a general EU practice? Saret analiżi komparattiva? Jiġifieri qed nivvintaw ir-rota, jew din hija l-prattika fil-pajjiżi tal-Unjoni Ewropea?

IS-SUR CHARLES DEGUARA: Aħna xogħolna huwa li ngħidu li qed nixgħelu bozza; jekk jinstab li hemm xi direttiva li tgħid li jekk inti tħallas bolla waħda, tkun intitolat, allura m’hemmx x’tagħmel. Però aħna qegħdin nixgħelu bozza biex tiġi vverifikata.

IĊ-CHAIRPERSON: It’s very generous.

ONOR. ALEX MUSCAT: Naqblu.

IĊ-CHAIRPERSON: X’inhuma “invoices cancelled”?

IS-SUR ORLAND BONAVIA: Prattikament l-invoices huma maqsumin f’żewġ dipartimenti; pazjenti li jkunu daħlu fil-ward, u pazjenti li jkunu daħlu fl-emerġenza. Kif jidher, il-bulk huwa taħt l-emerġenza fejn ħarġu 16,800 invoice. Li kien qed jiġri hu li joħorġu l-invoice, imbagħad jerġgħu jikkanċellawha għax, jew forsi tkun żbaljata... Kien hemm ħafna instances fejn ħarġu invoice u kkanċellawha wara. Ħarġet ukoll ċara li mill-ammonti kollha tħallsu €350,000, u għad hemm €1.2 miljun mhux imħallsin.

IĊ-CHAIRPERSON: Jiġifieri ħarġu 16,000 invoice u ġew ikkanċellati 12,000 minnhom?

IS-SUR ORLAND BONAVIA: Iva.

IS-SUR CHARLES DEGUARA: Inkwetanti daqsxejn.

IĊ-CHAIRPERSON: Jiġifieri tliet kwarti tal-invoices li ħarġu ġew ikkanċellati?

IS-SUR ORLAND BONAVIA: Iva, jew għax ikunu ħadu żball, jew għax jaraw li mhumiex...

IĊ-CHAIRPERSON: Imma 75% error rate is a rather high rate.  Jien naħseb li mhuwiex aċċettabbli bħala raġuni li tgħid li ħriġt 16,000 invoice u ħadt żball fi 12,000 minnhom. Hemm xi raġuni għal dan? Jista’ jkun forsi għax sabu li fl-2007 kien hemm difett fis-sistema tal-IT, u allura rtiraw tal-ewwel sitt xhur?  Imma li xi ħadd jgħid li ħa żball fi 12,000 invoice minn 16,000 is verging on the ridiculous!

IS-SUR CHARLES DEGUARA: Li jista’ jsir huwa dak li dejjem sar f’dan il-Kumitat, u ċioè li meta jiġi diskuss ministeru jew entità partikolari, ikun hawn in-nies tal-ministeru u joffru t-tweġibiet huma. Ħafna drabi jkollhom tweġibiet tajbin, jiġifieri jista’ jkun hemm tweġiba u ġustifikazzjoni għal din il-figura. 



IĊ-CHAIRPERSON: Imma jien qed nistaqsi jekk saritx din il-ġustifikazzjoni.

ONOR. CLAYTON BARTOLO: Jista’ jkun li, pereżempju, meta jmur barrani jaqbdu u joħorġulu l-invoice imbagħad iġib il-payslips wara u jikkanċellawha? 

IS-SUR CHARLES DEGUARA: Li nista’ ngħid huwa li, all other things being equal, li toħroġ claim ta’ €1.8 miljun, imbagħad tgħid li minnhom, €1.2 miljun ma kenux dovuti, huwa inkwetanti, però jista’ jkun li hija ġustifikata. Għalhekk huwa tajjeb li jiġu s-segretarji permanenti hawnhekk u jagħtu t-tweġibiet, għax jista’ jkun hemm ġustifikazzjoni valida. Ix-xogħol tagħna huwa li noħorġu dawn l-affarijiet, imbagħad isir follow up.

IĊ-CHAIRPERSON: Imma jien staqsejt biex nara jekk ingħatajtux spjegazzjoni qabel ħareġ ir-rapport.

IS-SUR CHARLES DEGUARA: Le, ma tawniex.

IĊ-CHAIRPERSON: Jien ma nistenniex risposti mingħandek ħlief jekk ikollok l-informazzjoni diġà.

IS-SUR CHARLES DEGUARA: Jien u d-Deputat Awditur Ġenerali ħadna ġurament li naqdu d-dover tagħna mingħajr biża’ u favur, u li nkunu ġusti. Kieku kien hemm ġustifikazzjoni ma konniex se neskluduha.  Kull informazzjoni li għandna m’aħniex se naħbuha jew inpoġġuha fil-kexxun.

IĊ-CHAIRPERSON: Jiġifieri l-istatistika li għandkom hija li tliet kwarti tal-invoices were withdrawn for some reason li ma nafux x’inhi. 

IS-SUR CHARLES DEGUARA: Eżatt.

ONOR. KRISTY DEBONO: Sur Deguara, però fejn hemm pending invoices, li jammontaw għal il-€1.2 miljun, hemm innutat li kien hemm minimal efforts to collect public dues. Jiġifieri hemm fejn wieħed jista’ jtejjeb fuq il-proċess. 

IS-SUR CHARLES DEGUARA: Bla dubju, u b’hekk nieħdu gost nisimgħu, kif kien irrappurtat fil-media u kif qal l-Onor. Bartolo aktar qabel, li qed jittieħdu miżuri mis-CEO biex din is-sitwazzjoni tiġi ndirizzata, għax l-ammonti mhumiex żgħar.

IS-SINJ. TANYA MERCIECA: Bdew is-sena b’€4.3 miljun arretrati.

IĊ-CHAIRPERSON: Sur Bonavia, jekk jogħġbok, nistgħu ngħaddu għall-aħħar audit li għandna fil-presentation.

IS-SUR ORLAND BONAVIA: Dwar Mater Dei l-issue kienet li meta pazjent jiġi discharged, il-ward clerk suppost jieħdu għand il-billing section qabel ma jitlaq, jagħtuh l-invoice u jħallas dak il-ħin. Minn walkthrough li għamilna ta’ għaxar invoices sibna li l-invoices jintbagħtu bejn ġurnata u 15-il jum wara d-discharge. L-issue hi li ħafna drabi, ladarba l-individwu joħroġ mill-isptar, ma jħallasx.

IĊ-CHAIRPERSON: Irriżultalkom jekk kienx hemm każijiet ta’ nies li spiċċaw l-isptar u litteralment ma kellhomx minn fejn iħallsu? Allaħares f’dan il-pajjiż niġu bħal ċerti pajjiżi oħra, fejn jekk xi ħadd ikollu bżonn emerġenza inħalluh imut fuq il-bankina għax ma jkollux biex iħallas! Jien naħseb li m’għandniex immorru lejn dik is-sistema, però ma nafx jekk irriżultalkomx li kien hemm istanzi ta’ xi barrani, forsi construction worker, li ma jitħallsux xi pagi fenomenali, li jkun daħal l-isptar u tella’ kont ta’ €4,000 f’operazzjonijiet. Irriżultalkom dan il-fenomenu ta’ ħaddiema barranin li ma ħallsux għax litteralment ma kellhomx minn fejn iħallsu?

IS-SUR ORLAND BONAVIA: Jista’ jkun kien hemm, imma l-każijiet li rajna aħna kienu ta’ invoices kienu nħarġu wara li l-pazjent ikun ġie discharged.

IĊ-CHAIRPERSON: Imma li toħorġ invoice wara li l-individwu jkun telaq hija an administrative flaw.

IS-SUR NOEL CAMILLERI: Jekk se tagħti dak iċ-ċans kollu qabel ma toħroġ invoice, imbagħad it’s too late! Aħna dejjem naraw l-affarijiet mil-lat amministrattiv, unless it’s a performance audit. 

ONOR. ALEX MUSCAT: Rajtu sforzi biex isir invoicing min-naħa tal-isptar lil Maltin jew EU nationals li huma koperti b’health insurance?

IS-SUR ORLAND BONAVIA: Kien hemm każijiet fejn dak li jkun ma ppreżentax l-EU card, ħarġulu l-invoice imma ma staqsewhx għall-flus. Fil-verità issa se nagħmlu audit fuq hekk biss. 

ONOR. ALEX MUSCAT: Imma fir-rigward ta’ Maltin, nifhem sew li l-isptar jista’ jagħmel talba għall-pazjenti li jkunu health insured?

IS-SUR ORLAND BONAVIA: Ma jidhirlix.

ONOR. ALEX MUSCAT: Għaliex?

IĊ-CHAIRPERSON: Għax f’dan il-pajjiż għandna sistema ta’ free health care for all!

ONOR. ALEX MUSCAT: Però għandna 18% tal-poplu Malti li huwa health insured. Jekk m’iniex sejjer żball, legalment il-Gvern jista’ jirkupra l-flus mingħand il-kumpanija tal-assigurazzjoni privata.

IĊ-CHAIRPERSON:  Jien ma nafx, però jekk dan il-pajjiż m’għandu xejn, it prides itself bil-fatt li għandu free healthcare for all. Il-prinċipju huwa li jekk tħallas it-taxxa, għandek dritt għal kura b’xejn, u napplikawha anke għall-barranin. Dak li qed tgħid inti huwa another school of thought li ma naħsibx li qiegħda fuq l-aġenda ta’ ebda gvern.

IS-SUR CHARLES DEGUARA: S’issa kif inhi, jekk jien nidħol l-isptar u għandi health insurance, ma nħallas xejn tal-isptar, imbagħad nagħmel claim u nieħu mill-insurance tiegħi. Żgur li hekk hija s-sistema.

ONOR. ALEX MUSCAT: Allura f’dak il-każ ma rajtux effort biex jiġu rkuprati dawk il-flus mill-isptar?

IS-SUR CHARLES DEGUARA: Iktar minn kollox, din hija kwestjoni ta’ policy, fis-sens ta’ how far Government wants to go, però naqbel miegħek li għandha tiġi kkunsidrata. 

IĊ-CHAIRPERSON: Sinjuri, se jkollna nieqfu hawnhekk. Kif diġà għedna, il-ħsieb hu li fil-ġranet li ġejjin nagħmlu session oħra fejn jiġu diskussi items identifikati mill-Oppożizzjoni minn dan l-istess rapport, u s-session ta’ wara tkun dwar items identifikati min-naħa tal-Gvern. Issa nitkellem mal-kollegi and we’ll take it up from there. Nirringrazzjakom.

Fl-3:57 p.m. il-Kumitat aġġorna.
